
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

O radu Generalne skupštine Olimpijskog komiteta Bosne i Hercegovine 

 

 

 

 

 

 

 

 

 

 

 

 

 

 

 

 

 

 

 

 

 

 

 

Sarajevo, april 2012. godine 



 
 

Na osnovu člana 26. Statuta Olimpijskog komiteta Bosne i Hercegovine, Generalna skupština 

Olimpijskog komiteta Bosne i Hercegovine na svojoj 1. redovnoj sjednici, održanoj dana 

21.04.2012. godine, donijelaje: 

 

 

POSLOVNIK 

O radu Generalne skupštine Olimpijskog komiteta Bosne i Hercegovine 

 

 

I - OPŠTE ODREDBE 

 

 

Član 1. 

 

Poslovnik o radu Generalne skupštine Olimpijskog komiteta Bosne i Hercegovine (u daljem 

tekstu: Poslovnik) uređuje organizaciju i način rada na sjednicama Generalne skupštine 

Olimpijskog komiteta Bosne i Hercegovine (u daljem tekstu: Generalna skupština), 

kandidacione i izborne procedure, ostvarivanje javnosti u radu te druga pitanja od značaja za 

rad Generalne skupštine OK BIH. 

Generalna skupština obavlja poslove i zadatke u skladu sa Statutom Olimpijskog komiteta 

Bosne i Hercegovine, ovim Poslovnikom i drugim općim aktima Olimpijskog komiteta Bosne 

i Hercegovine. 

 

Član 2. 

 

Odredbe ovog Poslovnika obavezne su za sve članove Generalne skupštine i druga lica koja 

učestvuju u njenom radu ili prisustvuju sjednicama. 

Član 3. 

 

Sjednice Generalne skupštine se održavaju u sjedištu Olimpijskog komiteta Bosne i 

Hercegovine ( u daljem tekstu: OK BIH ), osim ako Predsjedništvo OK BiH ne odluči 

drugačije. 

 

Član 4. 

 

O pravilnoj primjeni odredaba ovoga Poslovnika staraju se Predsjedništvo OK BiH i 

Generalni sekretar OK BiH. 

 

Član 5. 

 

Mandat članovima Generalne skupštine počinje teći danom izbora i verifikacije na sjednici 

skupštine. 



 
 

Članu (delegatu) Generalne skupštine mandat može prestati u skladu sa članom 31. Statuta 

OK BiH, a u slučaju razrješenja mandat može prestati u skladu sa članom 32. Statuta 

Olimpijskog komiteta Bosne i Herecegovine. 

 

 

n- OSNOVNA PRAVILA RADA GENERALNE SKUPŠTINE OK BIH 

 

a) Princip javnosti 

 

Član 6. 

 

Generalna skupština OK BIH odlučuje o pitanjima iz svoje nadležnosti na javnim sjednicama. 

Odluke Generalne skupštine OK BIH dostupne su javnosti. 

Član 7. 

 

Radu sjednica Generalne skupštine OK BIH mogu da prisustvuju sportisti, sportski stručnjaci, 

sportski radnici i građani, predstavnici sportskih organizacija, državnih organa, privrednih 

organizacija, sredstava javnog informisanja, ali bez prava odlučivanja. 

Član 8. 

 

Na prijedlog člana Generalne skupštine OK BiH i/ili Predsjednika OK BiH, Generalna 

skupština OK BiH može donijeti odluku o isključenju javnosti sa dijela sjednice ili proglasiti 

cijelu sjednicu zatvorenu za javnost. 

b) Zapisnik 

 

Član 9. 

 

Generalna skupsština OK BIH može odlučiti da se tok sjednice video ili tonski snima, 

odnosno da se stenografski zabilježi. 

O toku sjednice zapisničar sačinjava zapisnik o radu sjednice Generalne skupštine OK BiH u 

skladu sa slijedećim pravilima: 

- Zapisnik sadrži osnovne podatke o radu sjednice sa kratkim zabilješkama o toku sjednice i 

to: 

 

• Uvodni dio sa naznakom o broju sjednice, mjesto i datum održavanja, vrijeme početka   

i kraja sjednice, konstataciju o broju prisutnih članova Generalne skupštine OK BiH, 

imena prisutnih, imena opravdano i neopravdano odsutnih ( ili konstataciju o 

pismenom izvještaju stručne službe koji čini sastavni dio zapisnika ), konstataciju o 

kvorumu, lično ime zapisiničara, konstataciju o drugim prisutnim licima, sastav 

Radnog predsjedništva, Verifikacione i Kandidacijone komisije, podatke o 

zapisničarima i ovjerivačima zapisnika, predloženi i prihvaćeni dnevni red. 



 
 

• Po tačkama dnevnog reda unose se ime i prezime uvodničara, ime i prezime učesnika 

u raspravi, suština njihove diskusije i prijedlozi, rezultat glasanja, donesene odluke i 

zaključci. 

• Diskusije članova Generalne skupštine se u zapisnik unose u skraćenoj formi. 

Zapisnik izrađen po prethodnim pravilima potpisuje Predsjedništvo OK BIH i zapisničar. 

Član 10. 

 

Zapisnik sa sjednice mora biti sačinjen najkasnije u roku od 7 dana nakon završetka sjednice i 

dostavljen članovima koji su bili prisutni na Generalnoj skupštini OK BIH. Ukoliko član 

Generalne skupštine OK BIH dostavi primjedbe u roku od 3 dana od dana dostavljanja, o 

istima se izjašnjava Predsjedništvo OK BiH i zapisničar, koji će nakon konsultovanja 

Izvršnog komiteta, obavijestiti podnosioca primjedbi. 

Član 11. 

 

Orginalni materijali sa sjednice se prilažu primjerku zapisnika koji se odlaže u službenu 

arhivu OK BIH. 

Za službene potrebe OK BIH mogu se sačinjavati izvodi zapisnika koje ovjerava Generalni 

sekretar OK BIH. 

c) Dokumentacija o radu Generalne skupštine OK BiH 

 

Član 12. 

 

Arhiva o radu Generalne skupštine OK BIH posebno se čuva i obezbjeđuje od neovlaštenog 

korištenja i zloupotreba. 

Arhivom mogu rukovati samo lica zaposlena u stručnoj službi OK BIH u čijem su djelokrugu 

stručni i administrativno-tehnički poslovi za potrebe Generalne skupštine OK BIH. 

U dokumentaciji se posebno čuvaju dokumenta koja se odnose na nominacije , kandidovanje, 

izbor i opoziv, početak i prestanak mandata. 

Član 13. 

 

Opšte akte i odluke koje usvoji Generalna skupština OK BIH moraju biti potpisana od strane 

Predsjedništva OK BIH, ovjerena pečatom OK BiH i označene brojem iz djelovodnika OK 

BIH pod kojim su upisana. 

Akte iz prethodnog stava odlažu se i čuvaju u posebnoj knjizi donijetih opštih akata i odluka 

OK BIH. 

Ovjerene kopije akata dostavljaju se nadležnim službama OK BIH na izvršenje, a orginalni 

akti ili njihove ovjerene kopije dostavljaju se nadležnim državnim organima i Međunarodnom 

olimpijskom komitetu ( u daljem tekstu: MOK ), kada je to predviđeno Statutom OK BIH ili 

pozitivnim zakonskim propisima. 



 
 

Član 14. 

 

Svaki član Generalna skupština OK BIH po odobrenju Generalnog sekretara ima pravo uvida 

u orginalnu arhivsku dokmentaciju o radu Generalne skupštine OK BIH. 

 

 

Ill - SJEDNICE SKUPŠTINE 

 

 

Član 15. 

 

Generalne skupština OK BiH radi u sjednicama, koje saziva i njima predsjedava Predsjednik 

OK BIH uz saglasnost Predsjedništva OK BiH. 

Predsjedništvo OK BiH čine Predsjednik i dva Potpredsjednika. 

 

U slučaju sprječenosti ili odsustva Predsjednika OK BIH, sjednice saziva i njima predsjedava 

Potpredsjednik OK BIH, prema redosljedu predsjedavanja. 

Član 16. 

 

Redovne sjednice Generalne skupštine OK BiH priprema Generalni sekretar u saradnji sa 

Predsjedništvom i Izvršnim komitetom OK BiH. 

Izborne sjednice Generalne skupštine priprema Radna grupa koju imenuje Izvršni komitet OK 

BiH prema Poslovniku o radu Izvršnog komiteta. Radnu grupu čini šest članova (tri člana 

Predsjedništva OK BiH i tri člana Izvršnog komiteta). 

Materijale za sjednice priprema Stručna služba OK BiH pod rukovodstvom Generalnog 

sekretara, angažovani stručni i naučni saradnici i institucije, odgovarajuća radna tijela i 

članovi Izvršnog komiteta. 

Generalni sekretar ce obezbijediti da prijedlozi materijala, Odluka i zaključaka budu 

kvalitetno pripremljeni i da su u skladu sa zakonima i odredbama Statuta Olimpijskog 

komiteta Bosne i Hercegovine, te Olimpijske Povelje. 

 

 

Član 17. 

 

Sjednice Generalne skupštine Olimpijskog komiteta Bosne i Hercegovine mogu biti: 

 

A) redovne 

B) vanredne 

C) svečane 

D) izborne 

 

Redovne sjednice se označavaju rimskim brojevima počevši od izborne sjednice pa redom do 

naredne izborne sjednice. 



 
 

 

Vanredne sjednice također se označavaju rimskim brojevima počevši od izborne sjednice pa 

redom do naredne izborne sjednice. 

A) Redovna sjednica Generalne skupštine OK BIH 

 

- Priprema sjednice - 

 

Član 18. 

 

Redovnu sjednicu Generalne skupštine OK BIH priprema Generalni sekretar iz člana 16. stav 

1. ovog Poslovnika. 

 

Generalni sekretar OK BIH u saradnji sa Predsjedništvom OK BIH priprema, a Izvršni 

komitet utvrđuje, prijedlog odluka i akata o kojima će se članovi Generalne skupštine OK 

BIH izjašnjavati na redovnoj sjednici i utvrduje prijedlog Dnevnog reda za redovnu sjednicu 

Generalne skupštine OK BIH. Prilikom utvrđivanja dnevnog reda, može se predvidjeti tačka 

dnevnog reda opšteg karaktera pod nazivom „razno“, „tekuća pitanja11 i sl. 

 

 

 

- Sazivanje sjednice - 

 

Član 19. 

 

Redovnu sjednicu Generalne skupštine OK BIH saziva i njome predsjedava Predsjednik OK 

BIH uz saglasnost Predsjedništva i Izvršnog komiteta 30 dana unaprijed, a u slučaju njegove 

odsutnosti ili sprječenosti, Poptredsjednik prema redoslijedu predsjedavnja, kada ocjeni 

potrebnim, a obavezno jedanput godišnje : 

- na temelju zaključka izvršnog komiteta. 

- na zahtjev jednog od stalnih radnih tijela. 

- na obrazloženi zahtjev najmanje 1/3 članova Generalne skupštine OK BIH. 
- na obrazloženi pisani zahtjev Nadzornog odbora. 

 

Na redovnoj sjednici Generalne skupštine se usvajaju izvještaji o radu za proteklu godinu svih 

organa i tijela OK BIH, program rada za narednu godinu, finansijski izvještaj i finansijski 

plan rada. Sastavni dio predmetnih izvještaja o radu i planovima rada su izvještaji i planovi 

rada svih komisija Izvršnog komiteta OK BIH. 

 

Sjednica se saziva blagovremenim dostavljanjem poziva sa prijedlogom dnevnog reda i 

potrebnim materijalima, o čemu se stara Generalni sekretar OK BIH shodno članu 16. ovog 

Poslovnika. 

 

Poziv za sjednicu dostavlja se članovima Generalne skupštine OK BIH najkasnije 30 dana 

prije dana određenog za sjednicu Generalne skupštine. 

Punovažnom dostavom smatra se dostava poštom, kurirom i elektronskim putem ( elektronska 

pošta, faks). 



 
 

- Verifikacija mandata - akreditacija 

 

Član 20. 

 

Prilikom dolaska na mjesto gdje će se održati sjednica, članovi Generalne skupštine su dužni 

da se jave Stručnoj službi OK BiH radi preuzimanja akreditacija za sjednicu i evidentiranja 

prisustva sjednici, kao i preuzimanja prijavnih listića za učešće u diskusiji po tačkama 

dnevnog reda. 

 

Stručna služba izdaje akreditacije na osnovu izvještaja Generalnog sekretara o članstvu u 

Generalnoj skupštini OK BiH shodno odredbama Statuta OK BiH. 

 

Član 21. 

 

Kada je u pitanju održavanje Izborne sjednice Generalne skupštine, strukovni sportski savezi 

kao članovi Generalne skupštine predviđeni Statutom OK BIH su dužni dostaviti imena svojih 

delegata u Generalnu skupštinu OK BiH u roku koji naznači Radna grupa. 

 

Dopis iz stava 1. ovog člana mora biti napisan na memorandumu predlagača, uredno zaveden 

u djelovodniku, sa pečatom i potpisom ovlaštenog lica. 

 

Član 22. 

 

Na osnovu pribavljenih dokumenata Stručna služba pred svaku sjednicu Generalne skupštine 

sačinjava ažurni izvještaj koji se dostavlja akreditacionom službeniku, Predsjedništvu ili 

Verifikacionoj komisiji kod Izborne sjednice. 

 

Član 23. 

 

Na početku redovne sjednice Generalne skupštine OK BIH Predsjednik OK BIH otvara 

sjednicu i konstatuje prisutnost delegata na osnovu ažurnog izvještaja Stručne službe. 

 

Stručna služba OK BIH na osnovu izdatih akreditacija sačinjava izvještaj o prisustvu sjednici 

koji će Predsjednik OK BiH saopćiti Generalnoj skupštini OK BIH prije usvajanja dnevnog 

reda. 

 

Predsjednik OK BiH ima pravo i dužnost da pregleda cijelu dokumentaciju na osnovu koje je 

sačinjen izvještaj Stručne službe OK BiH. 

 

Član 24. 

 

Na osnovu izvještaja Stručne službe, Predsjednik OK BiH proglašava da li postoje uslovi za 

rad i odlučivanje, nakon čega otvara sjednicu. 

 

- Prijava za diskusiju - 

 

Član 25. 

 

Članovi Skupštine koji žele da se obrate Generalnoj skupštini OK BIH povodom neke od 

tačaka dnevnog reda, mogu da Generalnom sekretaru predaju prijavni listić za diskusiju prije 



 

otvaranja sjednice, a iz opravdanih razloga najkasnije do donošenja odluke o usvajanju 

dnevnog reda. 

 

Član 26. 

 
Članovi Generalne skupštine mogu da se jave za riječ po svakoj tački dnevnog reda u toku 
rada iste, a riječ im daje predsjednik. 

 

Kvorum - 

 

Član 27. 

 

Generalna skupština OK BiH može odlučivati ako je na sjednici prisutna prosta većina 

članova sa pravom glasa ( polovina od ukupnog broja članova skupštine plus jedan ), osim 

ukoliko se odlučuje o pitanju za koje je po Statutu OK BiH neophodna 2/3 većina od ukupnog 

broja članova Generalne skupštine OK BiH. 

 

Ako nije prisutna većina članova Generalne skupštine OK BIH, Predsjednik OK BIH prekida 

ili odlaže sjednicu, određujući odmah ukoliko je to moguće, novi termin održavanja. 

 

Za nastavak prekinute ili odložene sjednice ne dostavljaju se ponovo pozivi sa materijalima. 

 

Članovi Generalne skupštine OK BIH koji nisu prisustvovali sjednici koja je prekinuta ili 

odložena, telegramom, faksom ili e-mailom se obavještavaju o datumu nastavka sjednice. 

 

 

 

-Tok sjednice 

 

Član 28. 

 

Sjednicu otvara i istu vodi Predsjednik OK BIH. 

 

 

 

Član 29. 

 

U vođenju sjednice Predsjedniku pomažu ostali članovi Predsjedništva OK BiH. 

 

 

 

Član 30. 

 

Prema izvještaju Stručne sluzbe Predsjednik objavljuje da sjednici prisustvuje dovoljan broj 

članova Generalne skupštine za punovazan rad i odlučivanje, i objavljuje da je sjednica 

Generalne skupštine otpočela sa radom. 

 

Prije prelaska na razmatranja dnevnog reda Generalna skupština većinom glasova prisutnih 

članova određuje zapisničara i dva ovjerivača zapisnika. 



 

- Red na sjednici - 

 

Član 31. 

 

Predsjednik OK BIH se stara o redu na sjednici i poštivanju Poslovnika. 

 

Za slučaj narušavanja reda na sjednici, Predsjednik izriče mjeru upozorenja. 

 

Za slučaj grubog ili ponovljenog narušavanja reda na sjednici, Predsjednik OK BiH ponavlja 

mjeru upozorenja, a može i udaljiti lice koje poslije upozorenja nastavi sa remećenjem rada 

sjednice. 

 

Član 32. 

 

Ukoliko na sjednici dode do narušavanja Etičkog kodeksa MOK-a, Predsjednik OK BIH je 

dužan da pokrene odgovarajući postupak u skladu sa Statutom OK BIH i Pravilima MOK-a. 

 

- Usvajanje dnevnog reda - 

 

Član 33. 

 

Izmjene i dopune dnevnog reda moguće su: 

 

1. ako prijedlog bude dostavljen Generalnom sekretaru OK BIH najkasnije 48 sati prije 

početka sjednice Generalne skupštine OK BiH. 

2. ako je prijedlog podnio član Generalne skupštine OK BiH 
3. da Generalna skupština OK BIH pri utvrđivanju dnevnog reda sjednice prihvati 

izmjene i dopune dnevnog reda. 

 

Prijedlog za izmjenu i dopunu dnevnog reda koji ne ispunjava ove uslove neće biti razmatran 

na zakazanoj sjednici, ako Generalna skupština OK BiH ne odluči drugačije. 

 

Član 34. 

 
Predsjednik OK BiH upoznaje članove Generalne skupštine sa punovažnim prijedlozima za 
izmjene i dopune dnevnog reda. 

 

Skupština usvaja dnevni red nadpolovičnom većinom od ukupnog broja članova sa pravom 

glasa, osim ukoliko se na Dnevnom redu ne nalaze tačke o kojima je po Statutu OK BiH 

neophodna 2/3 većina od ukupnog broja članova Generalne skupštine OK BIH. Članovi 

Skupštine se prvo izjašnjavaju o prijedlogu izmjena i dopuna dnevnog reda, a zatim o 

konačnom dnevnom redu predlozenom od strane Predsjednika. 

Po završenom izjašnjavanju Predsjednik OK BIH objavljuje usvojeni dnevni red i prelazi se 

na rad po tačkama dnevnog reda. 

 

- Rad po dnevnom redu - 

Uvodno izlaganje 



 
 

Član 35. 

 

Rad po utvrdenoj tački dnevnog reda počinje uvodnim napomenama Predsjednika OK BIH 

koji zatim daje riječ licu zaduženom za uvodno izlaganje i obrazloženje predložene odluke. 

 
Predlagač pojedine tačke dnevnog reda, odnosno obrađivač materijala daje po pravilu uvodno 
obrazloženje. 

 

Predsjednik OK BIH može odlučiti da sam podnese uvodno izlaganje. 

 

Rasprava 

 

Član 36. 

 

O svakoj tački dnevnog reda može se voditi pretres ako po toj tački dnevnog reda ima prijava 

za diskusiju. Ukoliko nema prijava ili se u toku sjednice niko nije izjasnio da želi diskutovati 

o tački dnevnog reda koja je predmet razmatranja, prisutnima će se obratiti predsjednik. 

 

Predsjednik OK BiH kod redovne ili Radno predsjedništvo kod Izborne sjednice daje riječ 

prijavljenim članovima Generalne skupštine OK BIH za diskusiju po redoslijedu prijema 

prijavnih listića. 

 

Predsjednik OK BIH se može uvijek obratiti Generalnoj skupštini OK BiH u vezi pitanja koja 

se razmatraju po dnevnom redu. 

 

Član 37. 

 

Predsjednik OK BIH ili Radno predsjedništvo kod Izborne sjednice se stara da govornik ne 

bude ometan za vrijeme govora. 

 

Izlaganje govornika može se vremenski ograničiti, o čemu odlučuje Predsjednik ili Radno 

predsjedništvo sjednice, imajući u vidu obim i sadržinu dnevnog reda i planirano vrijeme 

trajanja sjednice. 

 

Ako se govornik udalji od dnevnog reda, Predsjednik OK BIH ili Radno predsjedništvo 

sjednice može mu, nakon drugog upozorenja, oduzeti riječ. 

 

 

 

Odlučivanje 

 

Član 38. 

 

Glasanje na Generalnoj skupštini je javno osim ako Generalna skupština odluči 2/3 većinom 
od ukupnog broja članova Skupštine da se glasanje o pojedinim pitanjima obavi tajno. Javno 

glasanje sprovodi se podizanjem ruke ili unaprijed pripremljenih glasačkih kartona različite 
boje za izjašnjavanje “ZA” “PROTIV” i “UZDRŽAN” 

 

Član 39. 



 

Odluke u Generalnoj skupštini se donose većinom glasova ukupnog broja članova skupštine. 

 

Uzdržani glasovi se ne uzimaju u obzir. U slučaju jednakog broja glasova, Predsjednik ima 

odlučujući glas. 

 

Slijedeće odluke su izuzetak od pravila iz stava 1. ovog člana i biće donesene ako se za njih 

izjasni 2/3 ukupnog broja članova Generalne skupštine: 

 

- svi izbori 

promjena sjedišta OKBIH 

- promjena Statuta OKBIH 

isključenje člana OKBIH 

- raspuštanje OKBIH. 

 

Član 40. 

 

Kada se radi o: 

 

učlanjenju OK BIH-a u razne međunarodne asocijacije i 

organizacije isticanju kandidature za organizaciju Oiimpijskih 

igara uspostavljanju odnosa s drugim nacionalnim olimpijskim 

komitetima projektu priprema i sudjelovanja na Olimpijskim 

igrama, 

 

Odluke po ovim pitanjima su punovažne ako za njih glasa 2/3 članova Generalne skupštine, 

od čega će većina glasova biti od strane članova predstavnika sportskih saveza učlanjenih u 

Međunarodne federacije  uključenih u program Oiimpijskih igara. 

 

 

Član 41. 

 

 

Predsjednik ili Radno predsjedništvo kod Izborone sjednice objavljuje rezultat glasanja, i 

konstatuje da li je predložena odluka donijeta. 

 

Kod Izborne sjednice prijedlozi se moraju usaglasiti, osim ukoliko se odlučivanje o istoj da u 

nadležnost Izvršnom komitetu OK BiH. 

 

Postupak donošenja općih akata 

 

Član 42. 

 

Svaki član Generalne skupštine može podnijeti amandman za izmjenu i dopunu predloženog 

općeg akta najmanje 3 dana prije zakazane sjednice u takvoj formi da se o istom može u 

cjelini glasati “za” ili “protiv” 

 

Predstavnik predlagača općeg akta ima pravo da na sjednici da obrazloženje o podnijetom 

amandmanu. 

 

Generalna skupština se prvo izjašnjava o prijedlogu općeg akta u načelu, zatim o podnijetim 

amandmanima, a potom o općem aktu u cjelini. 



 

Zaključenje sjednice 

 

Član 43. 

 

Po okončanju rada po svim tačkama dnevnog reda, Predsjednik OK BIH objavljuje da je 

sjednica Generalne skupštine OK BIH završena i zatvara sjednicu. 

 

 

 

B) Vanredna sjednica Generalne skupštine OK BIH 

 

Član 44. 

 

Na sazivanje i rad vanredne sjednice Generalne skupštine, shodno se primjenjuju pravila o 

radu redovne sjednice, s tim da je lice Statutom ovlašteno za sazivanje ovlašteno i da odluči o 

eventualnoj primjeni slijedećih pravila: 

 

• Uz pismeni poziv za vanrednu sjednicu se dostavlja dnevni red a materijal se može 

podjeliti na samoj sjednici. 

• Poziv za vanrednu sjednicu dostavljaju se članovima Generalne skupštine najkasnije 

tri dana prije dana određenog za sjednicu Generalne skupštine. 

• Ne mogu se vršiti izmjene i dopune dnevnog reda mimo dnevnog reda utvrđenog 

pozivom za vanrednu sjednicu. 

• Članovi Generalne skupštine mogu odlučivati samo lično a ne i preko punomoćnika. 

• Izlaganje učesnika u diskusiji ograničeno je na 5 minuta po tački dnevnog reda. 

 

Član 45. 

 

Za rješavanje pitanja iz nadležnosti Generalne skupštine OK BIH predviđenih Statutom OK 

BIH, u slučajevima kada nije moguće sazvati redovnu sjednicu saziva se vanredna sjednica 

Generalne skupštine OK BIH. 

Vanredne sjednice Generalne skupštine saziva i njima predsjedava Predsjednik OK BIH na 

osnovu: 

- obrazloženog pisanog zahtjeva Predsjedništva OK BIH 

- zaključka Izvršnog komiteta OK BiH 

- obrazloženog pisanog zahtjeva 1/3 članova Generalne skupštine, predstavnika Sportskih 
saveza članova OK BiH. 

- na obrazloženi pisani zahtjev Nadzornog odbora 

 

Predsjednik OK BIH je obavezan sazvati vanrednu sjednicu u roku od petnaest dana od dana 

primitka gore navedenih zahtjeva. 

 

Član 46. 

 

Na zahtjev Nadzornog odbora Generalne skupštine, Predsjedništva OK BIH, 1/3 delegata - 

predstavnika sportskih saveza u OK BIH može se zakazati vanredna sjednica Generalne 

skupštine na kojoj će se glasati o povjerenju Izvršnom komitetu OK BIH. 



 
 

Na zahtjev bilo kog predlagača iz prethodnog stava, Predsjednik OK BIH je obavezan sazvati 

vanrednu sjednicu Generalne skupštine u roku od petnaest dana od dostavljenog prijedloga, a 

ako to ne učini, vanrednu sjednicu će zakazati Nadzorni odbor OK BiH u roku sljedećih osam 

dana. 

 

Član 47. 

 

Nepovjerenje Izvršnom komitetu OK BIH je izrečeno ako za odluku o nepovjerenju glasa 2/3 

ukupnog broja delegata, s tim da u tom broju natpolovičnu većinu čine predstavnici sportskih 

saveza. 

U slučaju da Generalna skupština izglasa nepovjerenje Izvršnom komitetu OK BIH, 

Predsjedništvo OK BIH je dužno sazvati Vanrednu izbomu sjednicu generalne skupštinu OK 

BIH, u roku od šezdeset dana na kojoj će se izvršiti izbor novog Predsjedništva, Izvršnog 

komiteta na mandatni period do isteka mandata Generalne skupštine OK BIH. 

Član 48. 

 

U slučaju da Predsjedništvo ne provede vanredne izbore u roku iz prethodnog člana, Izvršnom 

komitetu i Predsjedništvu automatski prestaje mandat, a ulogu Predsjedništva i Izvršnog 

komiteta preuzima Nadzorni odbor OK BIH koji je dužan organizovati i provesti vanredne 

izbore u roku od trideset dana od preuzimanja uloge. 

 

 

Član 49. 

 

Zahtjev za sazivanje vanredne sjednice mora sadržavati pisano obrazloženje s prijedlogom 

tema za dnevni red sjednice, a u skladu sa odredbama Statuta OK BIH. 

 

 

 

 

 

C) Izborna sjednica Generalne skupštine OK BiH 

 

 

Član 50. 

 
Po pravilima ovog poglavlja odvija se kandidacioni i izborni proces za organe i tijela OK 
BIH. 

 

Članovi OK BIH dužni su da se pridržavaju rokova koji budu određeni za pojedine faze 

izbornog postupka. 

 

Član 51. 



 
 

Na pripremu, sazivanje i rad izborne sjednice Generalne skupštine OK BIH, shodno se 

primenjuju pravila o radu redovne sjednice, ukoliko pojedinim odredbama ovog poglavlja nije 

drugačije određeno. 

 

Član 52. 

 

Izborne sjednice Generalne skupstine održavaju se svake četiri godine. Kopije zapisnika 

sjednica na kojima je došlo do izbora ili zamjene članova će biti poslane MOK-u. Svi ovi 

dokumenti moraju biti potpisani kao pravovrijedne kopije od strane Predsjednika i 

Generalnog sekretara OK BiH-a. 

 

Član 53. 

 

Izborni postupak počinje tako što Predsjednik OK BIH, uz saglasnost Izvršnog komiteta, 

donosi odluku kojom otvara izborni postupak i koju dostavlja svim članovima OK BIH i 

članovima Skupštine OK BIH, i licima i tijelima koja u skladu sa Statutom OK BIH imaju 

pravo da predlažu i biraju članove organa OK BiH. 

 

Član 54. 

 

Izvršni komitet OK BIH nakon prijema obavjesti o sazivanju izborne sjednice Generalne 

skupštine OK BIH će formirati Radnu grupu iz člana 16. ovog Poslovnika za predmetnu 

sjednicu koja će u saradnji sa Generalnim sekretarom koordinirati pojedine faze postupka 

pripreme i realizacije Izborne sjednice Generalne skupštine OK BIH u skladu sa odredbama 

ovog Poslovnika i Statuta OK BIH. 

 

Radna grupa za svoj rad odgovara Izvršnom komitetu kojem podnosi pismeni izvjestaj o 

svakoj pojedinacno provedenoj aktivnosti na konačno usvajanje. 

 

 

 

Član 55. 

 
Radna grupa iz prethodnog člana postupa shodno odredbama Poslovnika o radu Izvršnog 
komiteta, ovog Poslovnika i Statuta OK BiH. 

 

Tok izborne sjednice 

 

Član 56. 

 

Izbornu sjednicu otvara Predsjednik OK BIH pozdravnim govorom, nakon čega potvrđuje 

prisutnost/kvorum članova na Skupštini, shodno izvješću Stručne službe. 

 

Predsjednik OK BiH stavlja na glasanje prijedlog Radne grupe za formiranje Radnog 

predsjedništva. 

 

Kandidate za članove Radnog predsjedništva predlaže Radna grupa iz reda kandidata koji su 

predloženi u Generalnu skupštinu OK BIH u skladu sa članom 17. i članom 27. Statuta OK 

BIH.



 
 

Članovi Radnog predsjedništva se biraju nadpolovičnom većinom prisutnih članova 

Generalne skupštine sa pravom glasa. 

 

Radno predsjedništvo je privremeno radno tijelo Izborne sjednice Generalne skupštine OK 

BIH koje rukovodi Izbornom sjednicom do izbora novog Predsjedništva OK BIH. 

 

Član 57. 

 

Nakon izbora, Radno predsjedništvo preuzima vođenje Skupštine i nastavlja sa radom po 

tačkama usvojenog dnevnog reda. 

 

Zadaci Radnog predsjedništva se odnose na kandidovanje: 

 

- prijedloga za izbor Verifikacione komisije 

- prijedloga za izbor zapisničara 

- prijedloga za izbor ovjerivača zapisnika 

- prijedloga za izbor Kandidacione komisije 

 

a) Izbor Verifikacione komisije 

 

Član 58. 

 

Radna grupa će dostaviti Radnom predsjedništvu prijedlog tri kandidata za Verifikacionu 

komisiju iz reda delegiranih članova Generalne skupštine, koje će isto staviti na usvajanje 

Generalnoj skupštini. 

Zadatak Verifikacione komisije je da verificira članove Skupštine OK BiH, odnosno provjeri 

punomoćja delegata u Skupštini i da upozna Generalnu skupštinu sa tačnim brojem delegata i 

njihovim imenima koji imaju pravo glasa u skladu sa Statutom OK BiH. Verifikaciona 

komisija ima obavezu da upozna članove Generalne skupštine i sa delegatima koji su prisutni 

ali nemaju pravo glasa i iz kojih razloga im se to pravo uskraćuje. 

 

 

 

Izbor Kandidacione komisije 

 

Član 59. 

 

Radna grupa će dostaviti Radnom predsjedništvu prijedlog tri kandidata za Kandidacionu 

komisiju iz reda delegiranih članova Generalne skupštine, koje će isto staviti na usvajanje 

Generalnoj skupštini. 

Zadatak Kandidacione komisije je da sprovede proceduru glasanja delegata za nosioce 

pojedinih funkcija kako je to predviđeno Statutom OK BiH. Nakon što delegati izvrše 

potrebno glasanje Kandidaciona komisija saopštava rezultate glasanja. 

c) Izbor zapisničara 

 

Član 60. 



 

Radna grupa će dostaviti Radnom predsjedništvu prijedlog dva kandidata iz reda 

administracije (stručne sluzbe) i/ili delegata Generalne skupštine OK BiH, koje ce isto staviti 

na usvajanje Generalnoj skupštini OK BiH. 

Zadatak zapisničara je da shodno odredbama Statuta OK BiH i ovog poslovnika vode zapisnik 

o toku i sadržaju Izborne sjednice. 

d) Izbor ovjerivača zapisnika 

 

Član 61. 

 

Radna grupa će dostaviti Radnom predsjedništvu prijedlog dva kandidata iz reda delegata 

Generalne skupštine OK BiH, koje će isto staviti na usvajanje Generalnoj skupštini OK BiH. 

Zadatak ovjerivača zapisnika je da vrše nadzor nad izradom zapisnika, te da isti po okončanju 

sjednice vlastoručno potpišu, čime jamče vjerodostojnost istog. 

Član 62. 

 

Mandat Radnog predsjedništva traje do izbora novog Predsjedništva OK BiH. 

 

Mandat Verifikacione komisije, Kandidacione komisije, zapisničara i ovjerivača zapisnika 

ističe završetkom rada Izborne sjednice Generalne skupštine OK BiH. 

 

 

Član 63. 

 

Radno predsjedništvo će nakon imenovanja komisija iz člana 58. i člana 59. ovog Poslovnika, 

te imenovanja zapisničara i ovjerivača zapisničara shodno članu 60. i člana 61. ovog 

Poslovnika pozvati Kandidacionu komisiju da upozna članove Generalne skupštine sa 

Odlukom Izvršnog komiteta kojom se predlaže izbor 12 članova Generalne skupštine iz reda 

gradana, olimpijaca, vrhunskih sportista, sportskih stručnjaka i istaknutih sportskih radnika u 

skladu sa članom 17., odnosno članom 27. Statuta OK BiH. 

Nakon obrazloženja, Kandidaciona komisija će predmetnu Odluku Izvršnog komiteta iz stava 

1. ovog člana staviti na glasanje Generalnoj skupštini. 

 

 

 

a) - Izbor Predsjedništva OK BiH 

 

Član 64. 

 

Na osnovu odluke Predsjednika OK BiH, donesene uz saglasnost Izvršnog komiteta, kojom  

se na osnovu člana 34. Statuta OK BiH saziva Izborna sjednica Generalne skupštine OK BiH, 

Radna grupa obavještava sportske saveze članice OK BIH da, shodno pravima i obavezama 

predviđenim Statutom OK BiH, delegiraju svoje predstavnike u članstvo Generalne skupštine. 



 
 

Radna grupa će sportske saveze članice OK BiH obavijestiti i o roku u kojem su dužni izvršiti 
obaveze iz prethodnog stava ovoga člana. 

 

Član 65. 

 

Za člana Predsjedništva može biti izabrana osoba koja udovoljava slijedećim uvjetima i 

kriterijima: 

 

da je državljanin Bosne i Hercegovine 

da je olimpijac ili vrhunski sportista sa dokazanim rezultatima u organiziranju i vođenju 

sporta 

da vlada jednim od službenih jezika MOK-a, engleskim ili francuskim 

- da nije prkršio Olimpijsku povelju, Etički kodeks MOK-a , Svjetski anti-doping kodeks    i 

principe ovog Statuta 

da prihvaća ovaj Statut i olimpijske principe. 

 

 

Član 66. 

 

Pristigle nominacije za članove Generalne skupštine, kao i eventualne nominacije za člana 

Predsjedništva OK BiH, se dostavljaju Radnoj grupi. 

 

Radna grupa ce detaljno ispitati priložene nominacije, nakon čega će iste dostaviti na uvid 

Kandidacionoj komisiji. 

 

Radna grupa je dužna u roku od sedam (7) dana od dana prijema nominacija za člana 

Predsjedništva OK BiH, pozvati predložene kandidate da se izjasne o prihvatanju kandidature 

i dati im rok od 7 dana da dostave dokumenta koja potvrđuju ispunjenost uslova iz člana 47. 

Statuta, odnosno člana 65. ovog Poslovnika. 

 

Član 67. 

 

Pored uslova iz prethodnog člana, kandidat za člana Predsjedništva OK BiH je dužan dostaviti 

Radnoj grupi Program rada i razvoja OK BiH za period od naredne četiri godine. 

 
Kandidatura se smatra urednom kada Radnoj grupi bude dostavljena navedena dokumentacija 
u cjelini. 

 

Nepotpune i neblagovremene prijave neće biti uzete u razmatranje. 

 

 

 

Član 68. 

 

Po okončanju nominacionog procesa i prikupljanja dokumentacije od nominovanih kandidata, 

Radna grupa sačinjava izvještaj da postoje uredne kandidature koje proslijeđuje 

Kandidacionoj komisiji na potvrđivanje. 

 

Član 69. 



 
 

Radna grupa utvrđuje punovažnost i ispravnost nominacija i kandidatura, te abecednu listu 

kandidata sastavljenu po imenu i prezimenu. 

 

Radna grupa po obavljenom poslu iz stava 1. ovog člana dostavlja predmetnu dokumentaciju 

Kandidacionoj komisiji. 

 

Član 70. 

 

Na izbornoj sjednici Generalne skupštine OK BiH postupak izbora članova Predsjedništva  

OK BiH odvija se slijedećim redoslijedom: 

 

1. Kandidaciona komisija upoznaje prisutne sa tokom nominacionog i kandidacionog 

postupka postupka i utvrdenom listom kandidata; 

 

2. Glasanje kojim se biraju članovi Predsjedništva OK BiH se vrši na slijedeći način: 

 
• Ako su samo tri kandidata koji ispunjavaju uslove regionalne i nacionalne strukture  

iz člana 17. i clana 27. Statuta OK BiH - aklamacijom 

 

• Ako je više kandidata - glasanje je javno osim ako Generalna skupština, shodno 

članu 40. Statuta, odluči 2/3 većinom svih članova s pravom glasa da se glasanje 

obavi tajno. 

• Izabranim se smatraju oni kandidati za koje se izjasni 2/3 ukupnog broja članova 

Generalne skupštine sa pravom glasa, shodno članu 39. Statuta OK BiH; 

 

• Svaki član Predsjedništva, sistemom rotacije, preuzima na 16 mjeseci svaku od tri 

funkcije. 

•  Član sa najvećim brojem glasova postaje prvi predsjednik, potom drugi 

potpredsjednik a mandat završava kao prvi potpredsjednik. 

• Ako dva ili više izabranih članova imaju jednak broj glasova, stariji član počinje sa 

višom funkcijom. 

• Ukoliko predloženi kandidat nije dobio potreban broj glasova, glasanje se ponavlja. 

 

•  Ukoliko ni poslije drugog kruga glasanja niti jedan kandidat nije dobio većinu, 

napravit će se pauza i izvršiti usaglašavanje na osnovu kojeg će se svi kandidati 

izabrati, vodeći računa o teritorijalnoj, nacionalnoj i polnoj zastupljenosti i 

izbalansiranosti. 

b) Izbor Izvršnog komiteta OK BIH 

 

Član 71. 

 

Postupak nominovanja, ispitivanja prijava, sačinjavanja liste kandidata i druga pitanja koja se 

odnose na postupak izbora članova Izvršnog komiteta, analogno se primjenjuju propisi o 

izboru članova Predsjedništva OK BIH, Statuta OK BIH i ovog Poslovnika. 



 

 

Izvršni komitet čini 13 članova, i to: 

 

- Predsjedništvo, sastavljeno od 1 predsjednika i 2 potpredsjenika kako je navedeno u članu 

42. Statuta i 10 (deset) izabranih članova. 

 

Sastav, nadležnost, postupak odlučivanja na sjednicama Izvršnog komiteta kao i druga pitanja 

vezana za rad ovog organa, detaljno se regulišu Poslovnikom o radu Izvršnog komiteta kao i 

Statutom OK BiH. 

Član(ovi) IOC-a izabrani prema paragrafu 2.2.4 popratnih pravila člana 20. Olimpijske 

povelje (ako postoji/e) je/su ex-officio član(ovi) Izvršnog komiteta, sa pravom glasa. 

Mandat članova Izvršnog komiteta traje paralelno mandatu Generalne skupštine - četiri 

godine. 

Član Izvršnog komiteta, po isteku mandatnog perioda može ponovo biti biran na mandatni 

period po pravilu iz prethodnog stava. 

 

Član 72. 

 

Kandidate za člana Izvršnog komiteta OK BiH mogu istaći članovi Olimpijskog komiteta 

shodno odredbama Statuta OK BiH. 

 

Na osnovu odluke Predsjednika OK BiH kojom se na osnovu člana 34. Statuta OK BiH saziva 

Izborna sjednica Generalne skupštine OK BiH, Radna grupa obavještava sportske saveze 

članice OK BIH da, shodno pravima i obavezama predviđenim Statutom OK BiH, delegiraju 

svoje predstavnike u članstvo Generalne skupštine. 

 

Radna grupa će sportske saveze članice OK BiH obavijestiti i o roku u kojem su dužni izvršiti 

obaveze iz prethodnog stava ovoga člana. 

 

Članove Izvršnog komiteta na Skupštini predlaze Kandidaciona komisija na osnovu prispjele 

dokumentacije i izvještaja Radne grupe, uvažavajući nacionalnu, teritorijalnu i polnu 

strukturu. 

 

Član 73. 

 

Za člana Izvršnog komiteta može biti izabrana samo osoba koja udovoljava kriterijima i 
uvjetima iz člana 20. stav 4. Statuta OK BiH: 

 

da je državljanin Bosne i Hercegovine 

da je renomirani sportista ili sportski radnik 
da prihvata i priznaje načela i pravila Olimpijske povelje, Etickog, i Anti-doping kodeksa 

MOK-a te ovog Statuta 

da nije prekršio etičke norme i načela Olimpijskog pokreta 

 

Članovi OK BIH su dužni dostaviti validnu dokumentaciju koja svjedoči ispunjenosti uslova 

njihovih kandidata predviđenih ovim članom Poslovnika. 



 
 

Član 74. 

 

Izabranim se smatraju oni kandidati koji su dobili povjerenje 2/3 ukupnog broja članova 

Generalne skupštine sa pravom glasa. 

 

 

c) - Izbor članova Nadzornog odbora OK BIH 

 

Član 75. 

Postupak nominovanja, ispitivanja prijava, sačinjavanja liste kandidata i druga pitanja koja se 

odnose na postupak izbora članova Nadzornog odbora OK BiH, analogno se primjenjuju 

propisi o izboru članova Predsjedništva OK BIH, članova Izvršnog komiteta, Statuta OK BIH 

i ovog Poslovnika. 

 

Nadzorni odbor broji tri člana čija se nadležnost, prava i obaveze definišu Poslovnikom o radu 

ovoga tijela. 

Mandat članova Nadzornog odbora traje paralelno mandatu Generalne skupštine - četiri 

godine. 

 

Član Nadzornog odbora, po isteku mandatnog perioda moze ponovo biti izabran na mandatni 

period po pravilu iz prethodnog stava. 

 

 

Član 76. 

Kanidate za člana Nadzornog odbora OK BiH mogu istaći članovi Olimpijskog komiteta 
shodno odredbama Statuta OK BiH. 

 

Članove Nadzornog odbora na Skupštini predlaze Kandidaciona komisija na osnovu prispjele 

dokumentacije i izvještaja Radne grupe. 

 

 

 

Član 77. 

 
Za člana Nadzornog odbora može biti izabrana samo osoba koja udovoljava kriterijima i 
uvjetima iz člana 20. stav 4. Statuta OK BiH: 

 

da je državljanin Bosne i Hercegovine 

da je renomirani sportista ili sportski radnik 

- da prihvata i priznaje načela i pravila Olimpijske povelje, Etičkog, i Anti-doping kodeksa 

MOK-a te ovog Statuta 

da nije prekršila etičke norme i načela Olimpijskog pokreta 

 

Članovi OK BIH su dužni dostaviti validnu dokumentaciju koja svjedoči o ispunjenosti 
uslova njihovog kandidata predviđenih ovim članom Poslovnika. 

 

Član 78. 



 
 

Izabranim se smatraju oni kandidati koji su dobili povjerenje 2/3 ukupnog broja članova 

Generalne skupštine sa pravom glasa. 

 

d) - Izbor članova Suda časti i sportske arbitraže OK BIH 

 

Član 80. 

 

 

Postupak nominovanja, ispitivanja prijava, sačinjavanja liste kandidata i druga pitanja koja se 

odnose na postupak izbora članova Suda časti OK BiH, analogno se primjenjuju propisi o 

izboru članova Predsjedništva OK BIH, Izvršnog komiteta, Nadzornog odbora, Statuta OK 

BiH i ovog Poslovnika. 

 

Sud časti i sportske arbitraže broji pet članova čija se nadležnost, prava i obaveze detaljnije 

definišu Pravilnikom o radu ovoga tijela. 

Mandat članova Suda časti i sportske arbitraže traje paralelno mandatu Generalne skupštine - 

četiri godine. 

Član Suda časti i sportske arbitraže, po isteku mandatnog perioda može ponovo biti izabran 

na mandatni period po pravilu iz prethodnog stava. 

 

                                                          Član 81. 

 

 

Kanidate za člana Suda časti i sportske arbitraže OK BiH mogu istaći članovi Olimpijskog 

komiteta shodno odredbama Statuta OK BiH. 

 
Članove Suda časti i sportske arbitraže na Skupštini predlaže Kandidaciona komisija na 
osnovu prispjele dokumentacije i izvještaja Radne grupe. 

 

 

 

Član 82. 

Članove Suda časti i sportske arbitraže bira Generalna skupština iz reda pravnika-sportista i 

bivših sportista, te drugih članova iz pravne struke koji moraju ispunjavati kriterije i uslove iz 

člana 20. stav 4. Statuta OK BiH: 

da je državljanin Bosne i Hercegovine 

da je renomirani sportista ili sportski radnik 

da prihvata i priznaje načela i pravila Olimpijske povelje, Etičkog, i Anti-doping kodeksa 
MOK-a te ovog Statuta 

da nije prekršio etičke norme i načela Olimpijskog pokreta 



 

Članovi OK BIH su dužni dostaviti validnu dokumentaciju koja svjedoči ispunjenosti uslova 

njihov kandidata predviđenih ovim članom Poslovnika. 

 

Član 83. 

Izabranim se smatraju oni kandidati koji su dobili povjerenje 2/3 ukupnog broja članova 
Generalne skupštine sa pravom glasa. 

 

e) - Izbor članova Komisije za antidoping kontrolu OK BIH 

 

Član 84. 

Postupak nominovanja, ispitivanja prijava, sačinjavanja liste kandidata i druga pitanja koja se 

odnose na postupak izbora članova Komisije za antidoping kontrolu OK BiH, analogno se 

primjenjuju propisi o izboru članova Predsjedništva OK BIH, Izvršnog komiteta, Nadzornog 

odbora, Suda časti i sportske arbitraže, te Statuta OK BIH i ovog Poslovnika. 

 

Komisija za antidoping kontrolu OK BIH broji tri člana čija će se nadležnost, prava i obaveze 

detaljnije definisati Poslovnikom o radu ovoga tijela koji će se donijeti na prvoj 

konstituirajućoj sjednici ovog nezavisnog tijela. 

Mandat članova Komisije za anti-doping kontrolu OK BiH traje paralelno mandatu Generalne 

skupštine - četiri godine. 

Član Komisije za anti-doping kontrolu, po isteku mandatnog perioda može ponovo biti 

izabran na mandatni period po pravilu iz prethodnog stava. 

 

Član 85. 

Kandidate za člana Komisije za antidoping kontrolu OK BiH mogu istaći članovi Olimpijskog 

komiteta shodno odredbama Statuta OK BiH. 

 

Članove Suda časti i sportske arbitraže na Skupštini predlaže Kandidaciona komisija na 

osnovu prispjele dokumentacije i izvještaja Radne grupe. 

 

Član 86. 

 
Za člana Komisije za antidoping kontrolu OK BiH može biti izabrana samo osoba koja 
udovoljava kriterijima i uvjetima iz člana 20. stav 4. Statuta OK BiH: 

 

da je državljanin Bosne i Hercegovine 

da je renomirani sportista ili sportski radnik 

da prihvata i priznaje načela i pravila Olimpijske povelje, Etičkog, i Anti-doping kodeksa 
MOK-a te ovog Statuta 

da nije prekršila etičke norme i načela Olimpijskog pokreta 

 

Članovi OK BIH su dužni dostaviti validnu dokumentaciju koja svjedoči o ispunjenosti 

uslova njihov kandidata predviđenih ovim članom Poslovnika. 

 

Član 87. 



Izabranim se smatraju oni kandidati koji su dobili povjerenje 2/3 ukupnog broja članova 
Generalne skupštine sa pravom glasa. 

 

Član 88. 

 
Nakon okončanja glasanja za organe i tijela OK BiH Kandidaciona komisija podnosi izvještaj 
Generalnoj skupštini o rezultatima izbornog postupka. 

 

Član Generalne skupštine koji je izabran u tijela ili organe OK BiH ostaje član Generalne 

skupštine. 

 

IV – PRELAZNE I ZAVRŠNE ODREDBE 

 

Član 89. 

 

U slučaju da članovi OK BIH u predviđenom roku ne predlože kandidate za tijela i organe 

OK BIH, Radna grupa zadržava pravo da samostalno predloži i dostavi spisak kandidata 

Kandidacionoj komisiji prema proceduri predviđenoj ovim Poslovnikom. 

 

Član 90. 

 

Predloženi kandidati koji nisu izabrani u tijela i organe OK BIH, mogu uputiti prigovor 

Generalnoj skupštini OK BIH na samoj izbornoj sjednici, a koji je vezan za nepravilnosti kod 

glasanja. 

 

Generalna skupština razmatra prigovor na izbornoj sjednici i donosi Odluku po tom pitanju. 

Ova odluka Generalne skupštine je konačna. 

 

Član 91. 

 

Ovaj Poslovnik stupa na snagu danom usvajanja, a primjenjuje se počevši od prve naredne 

sjednice Generalne skupštine. 

 

Član 92. 

 

Promjene, dopune i tumačenje ovog Poslovnika vrše se na način i po postupku predviđenom 

Statutom OK BiH. 

 

Clan 93. 

 

Ovaj Poslovnik se donosi na osnovu člana 26. Statuta OK BIH, a na prijedlog Izvršnog 

komiteta OK BIH shodno članu 48. Statuta OK BIH. 

 

 

 

 

Broj: 177-02/12 

 

Sarajevo, 21.04.2012. godine 

 


